
Kryetare e Kuvendit
Znj. Kryetare e Kuvendit,

Me njé akt hakémarrés politik, Gjykata e Apelit e Juridiksionit t& Pérgjithshém, me vendim té datés 26
Shtator 2024, ka urdhéruar burgusjen e njé deputeti té Kuvendit té Shqipérisé, njé zyrtari té opozités,
kolegut Ervin Salianji, pér njé krim té pakryer dhe pér njé céshtje té fabrikuar nga segmente té caktuara
té Policisé sé Shtetit dhe Prokurorisé. Ky akt politik dhe gé cenon themelet e shtetit demokratik, prek
integritetin e Kuvendit té Shqipérisé dhe cenon mandatin e njé deputeti té opozités.

Po né njé proceduré ekstra ligjore, pa autorizim té Kuvendit, me njé nxitim té pa shpjegueshém,
Prokuroria po ndjek procedurén pér arrestimin e deputetit té opozités. Sipas nenit 73, pika 2, “Deputeti
nuk mund té arrestohet ose t’i higet liria né cfarédo llojé forme, apo ndaj tij té ushtrohet kontroll personal
ose i banesés, pa AUTORIZIMIN e Kuvendit”. Ké&to veprime té organeve té drejtésisé, qé cénojné
parimet bazé té shtetit té sé drejtés, kané krijuar njé situaté alarmante té goditjes politike ndaj opozités.
Dénimi pa ligj e prova i deputetéve té opozités, duke shpérfillur autoritetin e Kuvendit té Shqipérisé,
duke shkelur né ményré flagrante Kushtetutén e Republikés sé Shqipérisé, duke mos arsyetuar masat
represive ndaj deputetéve té opozités, éshté akt i paprecedenté né njé shtet demokratik.

Pér kété arsye, né pérputhje me nenin 73, pika 2 e Kushtetutés, dhe nenit 13 té Rregullores, kérkojmé
mbledhjen urgjente té Késhillit pér Rregulloren, Mandatet dhe Imunitetin, pér té rivendosur autoritetin
e Kuvendit té Shqipérisé, frenimin e akteve politike ndaj deputetéve té Kuvendit té Shqipérisé, dhe
rikthimin e kushtetutshmérisé.

